أهلا بكم
عودا جديدا مع الشرح بأسلوب وكأنك معي
وبناء على طلبكم هذا الجزء من الفصل ال13
وعد بلفور (بداية الصهيونية)

اليهودية ديانة شيء بديهي بس اليهود حبوا يجعلوا من اليهودية ديانة وجنسية في وقت واحد وعشان يعملوا من اليهودية جنسية لازم يكون في وطن يجمع هؤلاء اليهود 
طيب اليهود موجودين في كل مكان في العالم أوربا – أفريقيا – أسيا 
مشتتين في كل الدول وفي كل دوله تلاقيهم عايشين مع نفسهم عايشين في عزلة مش بيحبوا يختلطوا مع أهل تلك الدول عشان اليهود حاسيين أنهم أحسن شعوب الأرض حاطيين في دماغهم أنهم شعب الله المختار وبكده ما ينفعش يختلطوا بشعوب أقل منهم
وعشان كده عاشوا في ( جيتو) يعني عزلة
وعشان عند اليهود مهارة في التجارة كونوا ثورات طائلة
المهم
اجتمع رؤساء طوائف اليهود في مؤتمر اليهودي الأول 1897 وقرروا انشاء وطن قومي لهم ..........
وعملوا مؤتمر ثاني 1905 واختاروا فلسطين مقر لهذا الوطن 
على اعتبار ان فلسطين هي أرض الميعاد التي وعد بها الله شعبه المحتار 

بس نلاحظ اليهود معاهم فلوس ايوه معاهم فلوس بس الفلوس ما تنفعش لوحدها تعملهم وطن لأن عشان يعملوا وطن يجمعهم لازم يسرقوا الوطن ده من شعب غيرهم وهما قرروا يسرقوا وطن العرب في فلسطين
بس لازم حد يساعدهم
زي الطفل الصغير ممكن يكون بيعرف يمشي بس مايعرفش يعدي الشارع لوحده لازم حد كبير يمسك ايده ويعديه الشارع واليهود في الفترة ديه زي الطفل وعايزين يسرقوا فلسطين يا ترى مين اللي هيساعدهم ويعديهم الشارع اقصدي هيخليهم يسرقوا فلسطين

عمو بلفور وزير خارجية بريطانيا صحي من النوم خير اللهم اجعله خير لقى نفسه قلبه بيرتعش وعينه بتعيط وقال ايه صعبان عليه اليهود يا حبة عيني ولازم انجلترا تقف جنب اليهود وتساعدهم
راح ما كدبش خبر ......... ارسل خطاب (جواب) إلى روتشيلد (رئيس الطائفة اليهودية في انجلترا) قاله
ان انجلترا متعاطفة مع فكرة انشاء وطن قومي لليهود في فلسطين وسوف تساعدهم على ذلك دون أن يؤثر ذلك على حقوق الطوائف غير اليهودية هنا (يقصد العرب))
ده يا شباب اللي بيسموه وعد بلفور أو تصريح بلفور نوفمبر 1917 
طبعا حاول نركز شوية 
الوعد من انجلترا لليهود انهم يساعدوهم يعملوا وطن ليهم في فلسطين
الوعد صدر أثناء الحرب العالمية الأولى 1914- 1918
تعالوا نحلل الوعد
يعني نقطعه وندخل ما بين السطور عشان نفهمه
نص على إنشاء وطن قومي لليهود في فلسطين وليست كل فلسطين وطن قومي لهم (يعني بلاش افترى وطمع)
تجاهل عرب فلسطين إلا عندما ذكرهم بقول (طوائف غير يهودية) رغم أن العرب كانوا يمثلون 92 % من السكان(644 ألف) واليهود 8 % (56 ألف) من سكان المدينة
أعطت من لا تملك (بريطانيا) وعدا لمن لا يستحق (اليهود) 

